
jahon ilm – fani taraqqiyotga xizmat qilib kelmoqda. Hozirda shu nomda qayta barpo 

etilgan ilmiy markazda tarix, etnologiya, filiologiya, tuproqshunoslik, biologiya, 

ekologiya va boshqa sohalarda mintaqa uchun muhim tadqiqot ishlari olib 

borilmoqda.  

Xulosa qilib shuni aytish mumkinki, Beruniyning axloqiy, ijtimoiy ideali 

insonparvarlik, xalqparvarlik, adolatparvarlik kabi fazilatlarga ega bo‗lgan jo‗mard 

shaxs, komil insondir. U bir she‘rida:  

 

Peshvolardan olg‗a o‗tdim shaxt ila, 

Men g‗ovvosu ilm bo‗ldi ummonim. 

Hinddan so‗ra Mashriq aro qadrzimni,  

Mag‗rib meni o‗qir yo‗qdir armonim. 

 

 

ILM-MA‟RIFATNI RIVOJLANTIRISHDA VA INSONLARNI MUHOFAZA 

QILISHDA ISLOM MADANIYATINING ROLI 

 

Xolova U.U. - BuxDU “Islom tarixi va manbashunosligi, falsafa” kafedrasi 

o'qituvchisi  

 

―Bizning mintaqamiz bugungi O‗zbekiston zamini islom ilm-fani va 

madaniyatining qadimiy beshiklaridan biri hisoblanadi. Aynan ta‘lim va ma‘rifat 

bashariyat farovonligining asosiy omillaridan hisoblanadi, insonlarni ezgulikka 

da‘vat etadi, sahovatli, sabr-qanoatli bo‗lishga undaydi. Muqaddas Islom dinimiz 

bizga aynan shuni o‗rgatadi. Bunday yondashuv – davr talabidir.‖
152

 

Darhaqiqat, mamlakatimizda olib borilayotgan islohotlar xalqimizning farovon 

hayot tarzini kechirishlariga qaratilar ekan, ayni vaqtda ta‘lim sohasiga oid, yuksalish 

yo‗lida qilinayotgan sa‘yi harakatlarning olib borilishi ham turmush madaniyatimizni 

yanada shakllanishiga, yurtimizni yanada ravnaq topishiga xizmat qiladi. Bu borada 

prezidantimiz tomonidan olib borilayotgan sa‘yi harakatlari ta‘lim sohasida 

yangilanishlarda ham o‗z ifodasini topmoqda. 

Yurtimizda ilm-ma‘rifatni rivojlantirishda, kelgusi avlodni har tomonlama 

yetuk barkamol bo‗lishlarida ta‘lim sohasida ham talaygina islohotlar olib 

borilayotganini ko‗rishimiz mumkin. Hususan, 2020-yilni ―Ilm-ma‘rifat va raqamli 

iqtisodiyotni rivojlantirish yili‖ deyilishining o‗zida ham, yoshlarimiz uchun qancha 

sa‘yi harakatlarning olib borilishi amaliy islohotlarni o‗z ichga oladi. 

Hususan, yoshlarimizni ta‘lim-tarbiyasi bilan bog‗liq masalalarga oid 

qarorlarni amaliyotga joriy etilayotgani ilmiy-marifiy madaniyatning shakllanishiga 

olib kelayapti. Bu o‗rinda Islom madaniyati asosidagi ta‘lim-tarbiyaning ta‘siri, 

uning shakllanishi ham alohida e‘tiborga ega 

Yana shuni ta‘kidlash joizki, islom madaniyati asosidagi ta‘lim-tarbiyani qadr 

topishida, uni rivojlanish bosqichlariga nazar solishimiz ayni muddaodir. Sir emaski, 

―IX-asrning oxirlarida ilk bor somoniylar davlati tashkil topgan bo‗lsa, XIII asrning 

20- yillaridan boshlab, Xorazmshohlar davlati mo‗g‗ullarning ayovsiz hujumiga 

uchradi. Lekin to‗xtovsiz feodal kurashlarining davom etishiga qaramasdan, bu 

mustaqil feodal davlatlarida madaniyat, ayniqsa, ilm-fan, san‘at adabiyot juda 

rivojlandi. Bu davrda O‗rta Osiyo dunyoga buyuk mutafakkir olim, shoirlarni 

yetishtirib berdi. Xalqning mustaqillik uchun kurashi va bu mustaqillikning qo‗lga 

kiritilishi uning ma‘naviy yuksalishiga olib keldi va ajoyib iste‘dod egalarini yaratdi. 

Mashhur dinshunoslar Buxoriy, Termiziy, Nasaviy, tabiatshunos olimlar – Xorazmiy, 

Farg‗oniy, Jurjoniy, Chag‗miniylar, qomusiy bilimlari egalaridan – Farobiy, Ibn 

Sino, Beruniy, Roziy kabilar shu davrning mahsuli edilar. Firdavsiy, Ro‗dakiy, Nosir 

Xisrav, Umar Xayom, Yusuf Xos Hojib, Mahmud Qoshg‗ariy, Narshaxiy, Bayhaqiy 

kabi shoir, tarixchilar shu davrda yashab ijod etdilar.‖
153

 

Bundan ko‗rinadiki, o‗sha og‗ir davrlarda ham, insonlarning hayotida keskin 

burilishlar yasashdek murakkab jarayon ketayotgan bir vaqtda ham ilm-ma‘rifatni 

yuksalishiga, Islom madaniyatini shakllanishiga bo‗lgan e‘tibor aslo ortda 

qolmaganini ko‗rish mumkin. Bu esa, qanchadan-qancha buyuk mutafakkirlarning 

yetishib chiqishiga, yurtimiz allomalar maskani bo‗lishiga zamin yaratganini fahr 

bilan e‘tirof etish mumkin. 

Anashunday allomalardan biri Immom Buxoriy Hazratlari hisoblanadi. ―... 

yigirma yoshidan e‘tiboran kitob yoza boshlagan, uning shoh asari ―al-Jome‘ as-

sahih‖ (―Ishonchli to‗plam‖)‖ deb nom olgan mutafakkir buyuk zot ―Imom buxoriy: 

―Men bir ming saksonta muhaddisdan hadis eshitdim. Ularning hammalari ―Imon – 

so‗z va amaldan iboratdir‖ degan e‘tiqoddagi kishilar edi‖, - deb ta‘kidlaydi. 

Shogirdlaridan shayx Muhammad ibn Yusuf al-Farobiy (845-932): ―Imom 

Buxoriyning ―al-Jome‘ as-sahih‖larini o‗zlaridan to‗qson ming kishi eshitgan‖- 

deydi. Yana bir shogirdi Abu Solih ibn Muhammad al-Bag‗dodiy (820- 905) aytadi: 

―Imom Buxoriyning bag‗doddalik vaqtidagi darslariga men ham qatnashardim. 

Shunda yigirma mingdan ortiqroq talaba hozir bo‗lar edi‖.
154

 

Yuqoridagilardan kelib chiqib, xulosa o‗rinda shuni aytish mumkinki, yosh 

avlodni har tomonlama ma‘nan, jismonan, ruxan sog‗lom yetuk etib, intellektual 

salohiyat egalarini kamol toptirish jarayonida, zaruriy chora-tadbirlarning olib 

borilishi va bunda Islom madaniyatini shakltarilishiga bo‗lgan e‘tiborni 

kuchaytirilishi ham ayni muddaodir. 

Bu borada quyidagicha taklif va tavsiyalarni keltirishimiz mumkin. 

Umumta‘lim maktablaridan boshlab, yoshlarimizni ma‘naviy dunyoqarash-larini 

shakllantirishga, ma‘rifatparvarlikka xizmat qiladigan, Islom madaniyatini 

rivojlantirishga xissa qo‗shadigan, yoshlarimiz ongini yod g‗oyalar bilan aralashib 

ketishning oldini olishga qaratiladigan, Vatan-parvarlik, insonparvarlik, 

tinchliksevarlik ruhida kamol topib, komil inson g‗oyasini ilgari surishga ko‗mak 

beradigan fanlarning sifatiga inno-vatsion yondoshmog‗imiz, ta‘bir joiz bo‗lsa, diniy 

ilmlardan saboq berishni to‗g‗ri va oqilonalik bilan yo‗lga qo‗yilsa, shuningdek, arab 

tili darslarini ham chet tillarini o‗rganish qatorida barcha o‗quv muassasalarida 

fanlarga tatbiq etilsa. 

Chunki, bu faqatgina nodavlat tashkilotlari tomonidan amalga oshirilayotgani 

sabab, ko‗p farzandli, kam ta‘minlangan oilalardan iborat oddiy xalqni undagi 

mavjud to‗lovlarni to‗lashga sharoitlari yetarlicha bo‗lmayotgani ham sir emas. 

Shu sabab, umumta‘lim maktablari va boshqa o‗quv muassasalariga ham bu 

fanlarni joriy etilsa, yoshlarimiz, farzandlarimiz bilimsizlik tufayli, ko‗r-ko‗rona 

o‗zlashtirib boradigan ma‘lumotlarga emas, balki uni aniq ilmiy jihatdan tahlil 

qilishni o‗rganar edilar. 

Shuningdek, barcha yurtdoshlarimizni, o‗quvchi va talaba-yoshlarni 

respublikamiz miqyosida tarixiy obidalarimizni, allomalarimizdan qolgan, ma‘naviy 

merosni, me‘moriy yodgorliklar ziyoratlariga ko‗proq jalb etish orqali, turizmni 

rivojlantirish va undagi mavjud ijtimoiy-iqtisodiy muammolarni bartaraf etilsa, faol, 

tirishqoq o‗quvchi yoshlarga hamda mehnatkash, kam ta‘minlangan oilalarga bu 

borada har tomonlama imtiyozlar yaratib berilsa maqsadga muvofiq bo‗lardi. 

Zero, yoshlarimiz diniy ilmlardan saboq olayapmiz deb, telegram, ijtimoiy 

tarmoqlar orqali yoki boshqa o‗zlari bilmagan shaxslar guruxiga, aqidaparastlar 

girdobiga tushib qolishlikdan extiyot choralarini ko‗rishdek sa‘yi harakatlarni olib 

borish yoxud ilmma‘rifatga chanqoq yurtdoshlarimiz arab tilini o‗rganishga bo‗lgan 

talablari natijasida ilmiy tafakkurlari oshishiga, hamda shu bilan birga, bag‗ri keng 

yurdoshlarimizni, ma‘rifatli yoshlarimizning qalbida tarixiy yodgorliklarimizga, 

ma‘naviy merosimizga bo‗lgan munosabatlari keng tus olsa va ularga nisbatan 

hurmat ruhida ta‘lim-tarbiya olishlariga zamin hozirlaydi desak, mubolag‗a 

bo‗lmaydi. 

Bunda umumta‘lim maktablari va boshqa o‗quv muassasalarida arab tilini 

o‗qitishni rivojlantirish va diniy bilimlarini shakllantirishda hadis ilmi saboqlarini 

ham o‗qitilishini to‗g‗ri tashkil etish, Internet saytlarini takomillashtirish, uni qayta 

ishlab chiqish, axborot kommunikatsiya orqali, internet elektron tarzdagi kitoblarni, 

ularni tarjimalarini shakllantirish kabi faoliyatlarga innovatsion yondoshilsa 

maqsadga muvofiq bo‗lar edi. 

Zero, ilm-ma‘rifat asosida, islom madaniyatini shakllantirish orqa-li – 

kishilarni ma‘naviy halokatdan, jaxolatdan, turli aqidaparast-liklardan saqlab qola 

olishimiz hamda yoshlarimizga to‗g‗ri tarbiya bera oli-shimiz pirovardida, ularni 

taraqqiyot yo‗li sari odim qadamlar bilan borishlariga ishonch bildiramiz. 

 

BUXORO MA‟RIFATPARVARLARI ILMIY MEROSIDA YOSHLARDA 

TOLERANTLIKNI SHAKLLANTIRISHNING O„RNI.  

 

Majidov Sevinch Axtamovich 

Buxoro muhandislik-texnologiya instituti tadqiqotchisi 

E-mail: sevinchmajidov@gmail.com 

 

Qadim Turonzaminda buyuk allomalar va mutafakkirlarning kashf etgan boy 

ilmiy-ijodiy merosi insoniyat sivilizatsiyasi taraqqiyotida muhim rol o‗ynagani 

